
ຂໍ້ສໍາຄັນຂອງມາດຕະຖານຫຼັກໃນລະບົບສາມັນຂອງລັດ
ສໍາລັບວິຊາຄະນິດສາດ

ມາດຕະຖານຫຼັກໃນລະບົບສາມັນຂອງລັດ (The Common Core State Standards “CCSS”) ກໍານົດວ່າ ນັກ ຮຽນຕ້ອງເຂົ້າໃຈ ແລະ ສາມາດຮຽນວິຊາຄະນິດສາດໄດ້. ນັກຮຽນ ຜູ້ທີ່ເກັ່ງໄດ້ລະດັບ CCSS ດ້ານວິຊາຄະນິດສາດຈະໄດ້ຖືກກຽມພ້ອມ ໃຫ້ຮຽນຕໍ່ໃນລະດັບວິທະຍາໄລ ແລະ ມີທັກສະຄວາມ​ສາມາດທີ່ຈຳ ເປັນເພື່ອຈະປະສົບຜົນສຳເລັດໃນໜ້າ​ທີ່ວຽກງານ​ໃນປັດຈຸບັນນີ້. 
CCSS ລວມມີ ມາດຕະຖານທີ່​ເປັນກຸ່ມເປົ້າໝາຍ ແລະ ມີ​ຄວາມ​ສອດຄ່ອງ ທີ່ເຮັດໃຫ້ນັກຮຽນມີໂອກາດປະສົບຜົນສຳເລັດໃນວິຊາຫຼັກ ທີ່ໄດ້ຮຽນໃນຊັ້ນຮຽນກ່ອນ ແລະ ໃນຂັ້ນຕໍ່ໄປໃນປີຕໍ່ໄປ. ໂດຍການ ສຸມໃສ່ ເນື້ອໃນສໍາຄັນທີ່ຈໍາເປັນໃນການຮຽນວິຊາຄະນິດສາດທີ່ຍາກ ຂື້ນໃນປີຕໍ່ໄປ, ນັກຮຽນໄດ້ຮັບຄວາມເຂົ້າໃຈຢ່າງເລິກເຊິ່ງ.
ມາດຕະຖານຂອງຊັ້ນອະນຸບານຈົນຮອດເກຣດແປດ ແມ່ນໄດ້ຈັດກຸ່ມ ຕາມລະດັບຊັ້ນ ແລະ ມີການຈັດແບ່ງອອກເປັນແຕ່ລະວິຊາແຕກຕ່າງ ກັນເລັກນ້ອຍໃນແຕ່ລະຊັ້ນຮຽນ. ມາດຕະຖານຂອງມັດທະຍົມຕອນ ປາຍແມ່ນໄດ້ຈັດແບ່ງຕາມໝວດແນວຄິດ. ວິຊາຄະນິດສາດຂອງ ມັດທະຍົມຕອນປາຍຕ້ອງໄດ້ພັດທະນາ ໂດຍໃຊ້ມາດຕະຖານຈາກ ປະເພດເຫຼົ່ານັ້ນ. ນຶ່ງໃນຫຼັກສູດທີ່ສາມາດ​ສະ​ເໜີນໍາໃຊ້ໄດ້ໃນເກຣດ ແປດ ຫຼືມັດທະຍົມຕອນປາຍ, ພຶດຊະຄະນິດ I ແມ່ນລວມຢູ່ໃນ CCSS. ນອກຈາກນັ້ນ CCSS ຍັງລວມມີ ມາດຕະຖານຫຼັກສູດ ຂັ້ນສູງໃນວິຊາແຄລກູລັສ “Calculus”, ຄວາມເປັນໄປໄດ້ ແລະ ສະຖິຕິຂັ້ນສູງ “Advanced Placement Probability and Statistics”; ມາດຕະຖານຕ່າງໆທີ່ແນໃສ່ກະກຽມນັກຮຽນຕໍ່ກັບຫຼັັກ ສູດຮໍ່າຮຽນຂັ້ນສູງໃນມັດທະຍົມຕອນປາຍ ເຊິ່ງໄດ້ໝາຍໄວ້ດ້ວຍ ເຄື່ອງໝາຍບວກ (+). ໃນມາດຕະຖານນັ້ນຍັງລວມມີ ມາດຕະຖານ ໃນການຝຶກຫັດວິຊາຄະນິດສາດ “Standards for Mathematical Practice” ແບບປະສົມປະສານ ເຊິ່ງອະທິບາຍທັກ​ສະ​ຄວາມ​ສາມາດ​ແບບ​ເປັນ​ຊຸດ ແລະ ຂັ້ນຕອນຕ່າງໆທີ່ນັກຮຽນທັງໝົດຄວນ​ຈະຮຽນຮູ້ ຊຶ່ງເປັນສ່ວນນຶ່ງຂອງການຮຽນຄະນິດສາດຂອງພວກເຂົາ.
ມາດຕະຖານລະດັບ​ເກຣດຈາກອະນຸບານຈົນຮອດເກຣດແປດ: ໝວດ “Domains”
ການນັບ ແລະ ການຈັດກຸ່ມ (Counting and Cardinality - CC), ຈຳນວນແລະການຈັດການໃນເລກຖານສິບ (Number and Operations in Base Ten - NBT), ຈໍານວນ ແລະ ການຈັດ ການ - ເລກເສດສ່ວນ (Number and Operations – Fractions NF), ເລກສ່ວນແລະອັດຕາສ່ວນ, ຄວາມສຳພັນ (Ratios and -Proportional, Relationships - RP), ລະບົບເລກ (Number System - NS), ການວັດແທກ ແລະ ຂໍ້ມູນ (Measurement and Data - MD), ການສະແດງອອກ ແລະ ສົມຜົນ (Expressions and Equations - EE), ເລຂາຄະນິດ (Geometry - G), ແລະ ສະຖິຕິ ແລະ ຄວາມເປັນໄປໄດ້ (Statistics and Probability - SP).
ມາດຕະຖານຂອງມັດທະຍົມຕອນປາຍ: ໝວດຫຼັກການ
“Conceptual Categories” 
ຈໍານວນ ແລະ ປະລິມານ (Number and Quantity - N), ພຶດຊະຄະນິດ (Algebra - A), ຕໍາລາ (Functions - F), ແບບຈໍາລອງ (Modeling) ((), ເລຂາຄະນິດ (Geometry - G), ແລະ ສະຖິຕິ ແລະຄວາມເປັນໄປໄດ້ (Statistics and Probability - S).

ມາດຕະຖານຫຼັກໃນລະບົບຂອງລັດສຳລັບວິຊາຄະນິດ ສາດ
ເນັ້ນໜັກໃສ່ການຄໍານວນເລກ ແລະ ຄວາມຄ່ອງແຄ້ວໃນຈໍານວນ ຕົວເລກຖ້ວນຢຸ່ໃນເກຣດເບື້ອງຕົ້ນ
ມາດຕະຖານຂອງຊັ້ນອະນຸບານຮອດເກຣດຫ້າ ແມ່ນເຮັດໃຫ້ນັກຮຽນ ມີພື້ນຖານທີ່​ແໜ້ນໃນການຄໍານວນທັງໝົດ (ບວກເລກ, ລົບເລກ, ຄູນເລກ ແລະ ຫານເລກ), ເລກສ່ວນ ແລະ ເລກຈຸດ. ເກັ່ງໃນການ ຮຽນຮູ້ທັກສະເຫຼົ່ານີ້ແມ່ນການຕຽມຄວາມພ້ອມໃຫ້ນັກຮຽນສາມາດ ຮຽນຕໍ່ໄດ້ໃນເກຣດຕໍ່ໄປ. CCSS ເຮັດໃຫ້ນັກຮຽນມີ​ເວລາໄດ້​ເຂົ້າ​ໃຈ​ແຕ່ລະຫົວຂໍ້ຢ່າງ​ເລິກ​ເຊິ່ງ ໂດຍການພັດທະນາຄວາມ​ຄ່ອງ​ແຄ້ວ​​ແບບ​ເປັນ​ຂັ້ນ​ເປັນ​ຕອນ ພ້ອມ​ທັງເຂົ້າໃຈຫຼັກການຢ່າງເປັນລະບົບ. ນັກຮຽນ ຜູ້ໃດທີ່ມີ​ຄວາມ​ຄ່ອງ​ແຄ້ວ​ດ້ານວິຊາຄະນິດສາດທີ່ສຳຄັນ ຊຶ່ງພົວພັນ​ກັບຕົວເລກຖ້ວນນັ້ນ ຈະສາມາດ​ເນັ້ນ​ໜັກ​ໃສ່ທັກສະຄວາມ​ສາມາດ ແລະ ການແກ້ເລກ​ແບບ​ຊັບຊ້ອນ​ໄດ້ດີກວ່າ. ຕົວຢ່າງຂອງມາດຕະ ຖານມີ:
·  K.OA.2 – ແກ້ເລກໂຈດທີ່ເປັນເລກບວກ ແລະ ເລກລົບ, ບວກ ແລະ ລົບເລກໃນເລກບໍ່ເກີນ 10, ເຊັ່ນ: ໂດຍການນໍາ ໃຊ້ ວັດຖຸ ຫຼື ການແຕ້ມເພື່ອເປັນຕົວແທນຂອງ​ໂຈດ. 
· 2.NBT.7 – ບວກ ແລະ ລົບໃນຕົວເລກບໍ່ເກີນ 1000, ໂດຍ ໃຊ້ແບບຈໍາລອງທີ່ເປັນຮູບປະທໍາ (concrete models) ຫຼື ການແຕ້ມ ແລະ ວິທີການທີ່ອີງໃສ່ຄ່າປະຈໍາຫົວໜ່ວຍ (place value), ການຂຽນສັບປ່ຽນບ່ອນ (properties of operations), ແລະ/ຫຼື ຄວາມສຳພັນຂອງການບວກ ແລະ ລົບ; ​ໃຊ້ຍຸດທະວິທີ​ເຂົ້າ​ໃນການຂຽນ. ຮູ້ການບວກ ຫຼື ລົບຕົວເລກ ສາມຫຼັກ, ບວກຕົວເລກດຽວ ຫຼື ລົບເລກຈຳນວນຮ້ອຍໃຫ້ ຈຳນວນຮ້ອຍ, ຈໍານວນສິບໃຫ້ຈໍານວນສິບ, ຈໍານວນຫົວໜ່ວຍ ໃຫ້ຈໍານວນຫົວໜ່ວຍ; ແລະ ບາງຄັ້ງກໍ່ຕ້ອງຮູ້ລວມ ແລະ ຮູ້ແຍກ ຈໍານວນຫົວສິບ ແລະຈໍານວນຫົວຮ້ອຍ. 
· 3.OA.7 – ເຮັດເລກຄູນ ແລະ ຫານໃນເລກບໍ່ເກີນ 100 ໄດ້ ຢ່າງຄ່ອງແຄ້ວ, ນຳໃຊ້ຍຸດທະວິທີຕ່າງໆເຊັ່ນ ການພົວພັນລະ ຫວ່າງການຄູນ ແລະ ການຫານ (ເຊັ່ນວ່າ ຮູ້ຈັກ 8 x 5 = 40, ແລະເອົາ 40 ÷ 5 = 8) ຫຼື ການຂຽນສັບປ່ຽນບ່ອນ. ໃນຕອນ ຮຽນຈົບເກຣດ 3, ຮູ້ຈັກຈາກການຈື່ເລກຈໍານວນສອງຫຼັກທັງໝົດ. 
· 4.NBT.6 –  ຫາຜົນຫານຂອງຈໍານວນເຕັມ ແລະ ສ່ວນທີ່ເຫຼືອ ທີ່ມີຕົວຕັ້ງຫານສູງສຸດເປັນຕົວເລກທີ່ມີສີ່ຫົວໜ່ວຍ ແລະ ຕົວຫານ ທີ່ມີນຶ່ງຫົວໜ່ວຍ ໂດຍການໃຊ້ວິທີເລືອກຄ່າປະຈໍາຫົວໜ່ວຍ (place value), ການຂຽນສັບປ່ຽນບ່ອນ (properties of operations), ແລະ/ຫຼື 
ຄວາມສໍາພັນລະຫວ່າງການຫານ ແລະ ການຄູນ.  ສະແດງຮູບ ແລະ ອະທິບາຍການຄໍານວນໂດຍການ ໃຊ້ສົມຜົນ, ກຸ່ມທີ່ເປັນຮູບສີ່ຫຼ່ຽມ “rectangular arrays” ແລະ ແບບຈໍາລອງພື້ນທີ່. 
ຮູ້ຈັກເລກສ່ວນ ແລະ ເລກຈຸດຢ່າງຄ່ອງແຄ້ວ
ນັກຮຽນທີ່ເກັ່ງກ່ຽວກັບຫຼັກການ ແລະ ຂະບວນການຄໍານວນເລກເສດ ສ່ວນ ແມ່ນມີຄວາມ​ສຳຄັນ​ຕໍ່​ການຄໍານວນ​ໃຫ້​ປະສົບ​ຜົນສຳ​ເລັດໃນຊັ້ນ ຕໍ່ໄປ. ໃນເກຣດສາມ, ນັກຮຽນເລີ້ມພັດທະນາຄວາມເຂົ້າໃຈຕໍ່ເລກສ່ວນ ແລະ ແທນເລກສ່ວນໃນແຜນພູມທີ່ເປັນເສັ້ນຊື່. ການບວກ ແລະ ການ ລົບເລກສ່ວນແມ່ນສອນໃນເກຣດສີ່ ແລະ ການຄູນ ແລະການຫານໃນ ເກຣດຫ້າ. ມາດຕະຖານໃນເກຣດຫົກ ແລະເຈັດ ແມ່ນສືບຕໍ່ຮຽນເລກ ສ່ວນ ແລະ ພັດທະນາໃຫ້ເປັນຫຼັກການ ເຊັ່ນວ່າ ຕົວເລກທີ່ຫານຂາດ ແລະ ອັດຕາສ່ວນພົວພັນ. ຕົວຢ່າງຂອງມາດຕະຖານມີ: 
· 3.NF.2.a –  ສະແດງອັດຕາສ່ວນ 1/b ໃນເສັ້ນຈໍານວນທີ່ເປັນ ເສັ້ນຊື່ ໂດຍກຳນົດຄວາມຖີ່ຈາກ 0 ຫາ 1 ທັງໝົດ ແລະ ແບ່ງ ເປັນສ່ວນເທົ່າກັນກັບຈໍານວນ b.  ຮູ້ວ່າແຕ່ລະສ່ວນແມ່ນມີຂະ ໜາດແມ່ນ 1/b ແລະ ນັ້ນແມ່ນສ່ວນສຸດທ້າຍຂອງມັນ ເຊິ່ງນັບ ຈາກ 0 ໃຫ້ວາງ 1/b ຕາມເສັ້ນຈໍານວນ.
· 4.NF.3.d – ແກ້ເລກໂຈດທີ່ກ່ຽວກັບການບວກ ແລະ ການລົບ ຂອງເລກສ່ວນ ທີ່ອີງໃສ່ການຫານຂອງເລກສ່ວນໃຫ້ກັບຕົວສ່ວນ, ຕົວຢ່າງໃນຮູບແບບໃຊ້ສັດສ່ວນພາບ ແລະ ສົມຜົນເພື່ອເປັນຕົວ ແທນຂອງ​ໂຈດ. 
· 5.NF.2 – ແກ້ເລກໂຈດໃຊ້ການບວກ ແລະ ການລົບຂອງເລກ ສ່ວນທີ່ ອີງໃສ່ຈໍານວນຄືກັນ, ລວມທັງກໍລະນີທີ່ບໍ່ຄືກັບຕົວສ່ວນ, ຕົວຢ່າງການໃຊ້ຮູບແບບຈໍາລອງສັດສ່ວນພາບ ຫຼື ສົມຜົນ ເພື່ອ ເປັນຕົວແທນຂອງ​ໂຈດ. ການໃຊ້ເລກສ່ວນມາດຕະຖານ ແລະ ປະເມີນໃນໃຈ ແລະ ໄດ້ຜົນຮັບທີ່ເໝາະສົມ. ເຊັ່ນຕົວຢ່າງ, ການ ຮູ້ຜົນຮັບທີ່ບໍ່ຖືກຕ້ອງ 2/5 + 1/2 = 3/7, ໂດຍການສັງເກດວ່າ 3/7 < 1/2.
· 5.NBT.7 – ບວກ, ລົບ, ຄູນ ແລະ ຫານເລກຈຸດໃຫ້ກັບເລກ ຫຼັກຮ້ອຍ, ໂດຍໃຊ້ການຄໍານວນຂອງກຸ່ມຂອງຮູບສີ່ຫຼ່ຽມ (concrete models) ຫຼືການແຕ້ມ ແລະ ຍຸດທະວິທີອີງຕາມ ຄ່າປະຈໍາຂອງຫົວໜ່ວຍ (place value), ການຂຽນສັບປ່ຽນ ບ່ອນ (properties of operations), ແລະ/ຫຼື ການພົວພັນ ລະຫວ່າງການບວກ ແລະ ການລົບ; ​ເຊື່ອມ​ໂຍງວິທີກັບ​ຮູບ​ແບບ​ວີ​ທີການຂຽນ ແລະ ອະທິບາຍເຫດຜົນທີ່ໃຊ້.
· 7.NS.2.c – ນໍາໃຊ້ການຂຽນສັບປ່ຽນບ່ອນ (properties of operations) ເປັນຍຸດທະວິທີ​ໃນ​ການຄູນ ແລະ ການຫານໃຫ້ ເລກທີ່ຫານຂາດໄດ້ (rational numbers).  
· 7.RP.3 – ໃຊ້ຄວາມສໍາພັນແບບອັດຕາສ່ວນເພື່ອແກ້​ໂຈດ ດ້ານອັດຕາສ່ວນທີ່ມີຫຼາຍຂັ້ນ ແລະ ເປີເຊັນ. ຕົວຢ່າງ: ດອກເບ້ຍ, ພາສີ, ລາຄາຂື້ນ ແລະ ລາຄາລົງ, ເບ້ຍບໍາເນັດ ແລະ ຄ່ານາຍໜ້າ, ຄ່າ, ເປີເຊັນເພີ້ມ ແລະ ລົດ, ເປີເຊັນ ຜິດພາດ.
ຄວາມພ້ອມດ້ານພຶດຊະຄະນິດຂອງເກຣດແປດ ແລະ ສ້າງມາດຕະ ຖານຂອງເກຣດແປດ
 CCSS ​ແມ່ນ​ສອດຄ່ອງ​ກັບເປົ້າໝາຍທີ່ນັກຮຽນທຸກຄົນປະສົບຜົນສຳ ເລັດໃນພຶດຊະຄະນິດ 1. ນັກຮຽນທີ່ມີ​ຄວາມ​ຊຳນານໃນເນື້ອໃນ ແລະ ທັກສະຄວາມ​ສາມາດແກ້​​ໂຈດໃນເກຣດເຈັດ ຈະໄດ້ກຽມຄວາມພ້ອມ ທີ່ຈະຮຽນພຶດຊະ​ຄະນິດໃນເກຣດແປດ. ຮູ້ວ່າ ນັກຮຽນທຸກຄົນຕ້ອງໄດ້ ສືບຕໍ່ຮຽນວິຊາຄະນິດສາດ, CCSS ຊ່ວຍໃຫ້ນັກຮຽນມີຄວາມກ້າວ ໜ້າໃນມາດຕະຖານຂອງເກຣດແປດທີ່ກະກຽມໃຫ້ ເຂົາເຈົ້າສຳລັບ ຄະນິດສາດຊັ້ນສູງ, ລວມທັງພຶດຊະຄະນິດ 1.  
ການນຳໃຊ້ໃນຕົວຈິງ ດ້ວຍການໃຊ້ແບບຈໍາລອງ
ຕາມມາດຕະຖານ, ນັກຮຽນນຳໃຊ້ວິຊາຄະນິດສາດທີ່ພວກເຂົາໄດ້ຮຽນ ມາເພື່ອແກ້​ໂຈດທີ່ມີໃນຊີວິດປະຈຳວັນ, ສັງຄົມ, ແລະ ບ່ອນເຮັດວຽກ. ມາດຕະຖານຂອງການນຳໃຊ້ຄະນິດສາດ (Standards for Mathematical Practice) ແມ່່ນເນັ້ນໜັກໃສ່່ທັກສະຄວາມ​ສາມາດນີ້ ແລະ ໃຫ້ຄຳແນະນຳສະເພາະສຳລັບການຈຳລອງສະຖານະການຂອງ ໂລກແຫ່ງຄວາມເປັນຈິງດ້ວຍການໃຊ້ຄະນິດສາດ. ມາດຕະຖານຂອງ ມັດທະຍົມຕອນປາຍ ລວມມີ ມາດຕະຖານດ້ານການຈຳລອງ ຕະຫຼອດ ຮອດ ແນວຄວາມຄິດຫຼັກການ; ມາດຕະຖານເຫຼົ່ານີ້ແມ່ນເຫັນໄດ້ຈາກ ເຄື່ອງໝາຍດາວ ((). ຕົວຢ່າງຂອງມາດຕະຖານມີ:  
· 3.MD.8 – ແກ້ໄຂບັນຫາທີ່ເປັນຈິງໃນໂລກ ແລະ ​ໂຈດທາງ ຄະ ນິດສາດຂອງຮູບກ້ອນ, ລວມທັງ ຊອກຫາລວງຮອບທີ່ໄດ້ຈາກ ຈາກການຮູ້ລວງຍາວຂອງຂ້າງ, ຫາລວງຍາວຂອງຂ້າງທີ່ບໍ່ທັນຮູ້, ແລະ ສະແດງຮູບສີ່ຫຼ່ຽມກັບລວງຮອບດຽວກັນ ແລະ ເນື້ອທີ່ຕ່າງ ກັນ ຫຼື ກັບເນື້ອທີ່ດຽວກັນ ແລະ ລວງຮອບຕ່າງກັນ. 
· F-IF.5 – ດຶງໝວດຂອງຕໍາລາ​ໄປ​ສຳ​ພັນກັບເສັ້ນສະແດງຂອງ ມັນ, ແລະ ຖ້າວ່າ​ໃຊ້​ໄດ້ ​ໃຫ້ດຶງ​ໄປ​ສຳພັນ​ກັບສ່ວນພົວພັນ​ດ້ານ ຈຳນວນ​​ແບບຮູ​ບຮ່າງ. ເຊັ່ນຕົວຢ່າງ, ຖ້າຫາກຄວາມສໍາພັນຂອງ ຕໍາລາ h(n)  ເປັນຈຳນວນຄົນ-ຊົ່ວໂມງ ທີ່ໃຊ້ໃນການປະ ກອບເຄື່ອງຈັກ n  ໃນໂຮງງານ, ຕົວເລກທີ່ມີສໍາປະສິດບວກຈະ ເປັນໝວດທີ່ເໝາະສົມ ສຳລັບຕໍາລາ( 
· G-MG – ໃຊ້ວິທີການທາງເລຂາຄະນິດເພື່ອແກ້​ໂຈດ​ດ້ານການ ອອກແບບ (ຕົວຢ່າງ ການອອກແບບວັດຖຸ ຫຼື ໂຄງສ້າງອັນນຶ່ງ ເພື່ອຕອບສະໜອງຂໍ້ຈໍາກັດທາງກາຍຍະພາກ ຫຼືລົດຄ່າໃຊ້ຈ່າຍ;  ເຮັດວຽກກັບລະບົບຮູບທີ່ເປັນຕາຕະລາງ​ໂດຍອີງ​ໃສ່ມາດຕາສ່ວນ). (  
· S-MD.5.b – ປະເມີນແລະສົມທຽບຍຸດທະວິທີໃນຂັ້ນພື້ນຖານ
ຂອງການຄາດຄະ ເນມູນຄ່າ. ເຊັ່ນຕົວຢ່າງ, ສົມທຽບນະໂຍບາຍ ການລົດພາສີ ແລະ ບໍ່ລົດພາສີຂອງປະກັນໄພລົດຍົນ ໂດຍການ ໃຊ້ໂອກາດຕ່າງໆ, ແຕ່ວ່າມີເຫດຜົນ, ເປັນໂອກາດເຮັດໃຫ້ອຸບັດ ຕິເຫດ ເກີດໜ້ອຍ ຫຼື ເກີດຫຼາຍຂື້ນ.[image: image2.jpg]

